
 
 
 
 
 
 

KOMUNIKADO PA PRENSA 
 
 
Fecha    Persona di kontakto   Email 

22 di òktober 2018  Jhanirha Da Costa Gomez  jhanirha.anita@gobiernu.cw  
 

Seru di Arrarat Parsela C | Willemstad, Curaçao | (T): +5999-4651477 | (F): +5999-4651474 

Den aña 2017 i 2018 ámtenarnan di VVRP a selebrá huntu mas di 

1100  aña den servisio di Gobièrnu di Kòrsou 

  
Willemstad – Minister Zita Jesus Leito huntu ku ámtenarnan di Ministerio di Tráfiko, 

Transporte i Planifikashon Urbano (VVRP) a selebrá pa aña 2017 i 2018 un total di 1,132 

aña i mei di servisio pa pais. 
  
VVRP ta responsabel pa desaroyo duradero di tráfiko, transporte i planifikashon urbano. E 

ministerio ta repartí den 2 sektor di ehekushon. Den kada sektor tin organisashonnan di 

ehekushon ku ta ehekutá e maneho ku e organisashon di maneho a desaroyá òf revisá. 
  
E sektor di Tràfiko i Transporte di VVRP tin e siguiente organisashonnan; 
•          Servisio Meteorológiko di Kòrsou 
•          Servisio pa Tráfiko i Transporte 
•          Outoridat Marítimo di Kòrsou 
•          Outoridat di Aviashon Sivil di Kòrsou 
  
E sektor di Infrastruktura i Planifikashon Urbano tin e siguiente organisashonnan: 
•          Servisio pa Atministrashon i Maneho di Tereno Públiko 
•          Servisio pa Planifikashon Urbano 
•          Servisio pa Obra Públiko 
  
Pa aña 2017  '22' empleado di e diferente organisashonnan di e ministerio a selebrá en total 

485 aña den servisio. Pa aña 2018, esaki ta total 647 aña i mei den servisio di '26' empleado. 

A selebrá aña di servisio di 12 aña i mei, 25 aña, 30 aña, 35 aña i por último a selebrá tambe 

40 aña den servisio. 
  
Ambiente tabata ameno, i diferente ámtenarnan huntu ku Minister Zita Jesus Leito a hiba 

palabra. E anékdota ku a resaltá mas ta ku ámtenarnan presente ta konsiente ku nan ta 

presta un servisio na pueblo di Kòrsou. Tambe tabata tin ámtenarnan ku ta mal kontentu, 

pero Minister a enfatisá ku semper den diálogo ta sali un solushon pa huntu nos sigui duna 

un bon servisio na komunidat. 
  
Minister Jesus-Leito a gradisí e ámtenarnan pa nan dedikashon. 
  
VVRP ta spera di por sigui duna e mihó servisio na pueblo di Kòrsou. Pa kualke pregunta 

general por tuma kontakto ku nos via di 511-8582 òf via e-mail info.vvrp@gobiernu.cw. 


